
BLACK

AlhondigaBilbaok ‘Black is Beltza’ aurkeztuko du azaroaren 13tik otsailaren
8ra bitartean. Fermin Muguruzaren erakusketa-proiektua, Harkaitz Cano
idazle eta Jorge Alderete irudigilearekin batera sortutako eleberri grafikoari
buruzkoa. Eleberrian, musika, amodioa eta iraultza uztartzen dituen akzio
eta espioitzako istorio bat eraikitzen da. Jatorriz Ipar Euskal Herrikoa

den Manex Unanue gaztearen ikuspuntutik kontatuko zaizkigu hirurogeiko
hamarkadaren erdialdeko asalduzko garaietan izan ziren gertaera nagusiak.

AlhéndigaBilbaon garatutako erakusketa proiektu honetan, Manexen
abenturarekiko paraleloan igaroko den ibilbide bat egitera gonbidatzen

da, honek, duela 50 urte korritu zituen herrialdeetan barrena. Erakusketa
osatzeko, erakusketa-gunean hainbat jarduera egingo dira aldi berean,

hala nola Muguruzak berak zuzendutako solasaldi musikatuak, hainbat
artistaren master class-ak, sukaldaritzako saioak, hitzaldiak eta abar.
Programak nerabeekin lantzeko moduko jarduera didaktikoak ditu, eta bisita-
programa bat ere bai, ikastetxeei eta kultura-erakundeei zuzenduta.



EGILEAK

Fermin Muguruza

Oso ezaguna, gehienbat musikan egin duen ibilbide
luzeagatik: Kortatu 80ko hamarkadan, Negu Gorriak 90eko
hamarkadan, eta bakarlari gisa harrezkeroztik. Bestetik,
azken zortzi urteotan, lan zabala egin du ikus-entzunezkoen
arloan, eta ‘Checkpoint Rock. Canciones desde Palestina’
edo ‘Zuloak’ film luzeak zuzendu ditu. Horrez gain,
musika-dokumental saileko programatzailea da Mexikoko
DOCSDF eta Argentinako Cine Migrante zinemaldietan.

Jorge Alderete

Jorge Alderete diseinatzailea eta ilustratzailea Argentinako
Patagonian jaio zen, eta gaur egun Mexikon bizi da. Mundu
osoko diseinu eta ilustrazioko antologietan argitaratu dituzte
bere lanak. Rock eszenari lotuta egon da beti, eta 100 lan

baino gehiago egin ditu hainbat tokitako taldeen diskoetarako.

Isotonic Records diskoetxearen sortzailekidea eta jabea da.

Harkaitz Cano

Harkaitz Cano egungo euskal literaturako erakusle
handienetako bat da. Genero gehienak landu ditu:
ipuina, eleberria, poesia, saiakera. Hauek dira arestian
argitaratu dituen lanak: ‘Twist' eleberria (2013), 'Circo
de invierno' kontakizunen bilduma (2013) eta ‘Compro
ora’ poema-liburua (2011). Lankidetzan aritu ohi da
diziplina desberdinetako artistekin eta musikariekin.

ERAKUSKETA

‘Black is Beltza’ erakusketak komikia egiteko
erabili den materiala du erakusgai, hala

egileak istorioa egituratzeko laguntza moduan
izan dituen prentsa-artxiboak, nola eleberri
grafikoaren jatorrizko marrazkiak, edota ikus-
entzunezko materialak ere egongo dira ikusgai,
sasoi hartako ikuspegi sozial, politiko eta
kulturalaren erakusgarri, eta proiektu honetarako
prestatutako komiki animatua ere bai.

AlhandigaBilbaoko Jarduera Osagarrien Zentroko Iehen solairuan erakusketa
jartzeko prestatu den espazioa osatzeko, protagonistak bisitatutako
kokalekuak agertzen dira mapamundi handi batean, eta agertokia

eta mailak dituen gune bat dago, jarduera paraleloak egiteko.

PANELAK ETA

KONTSULTARAKO
GUNEA

Panel bakoitzean istorioaren protagonista den Manexek bere
ibilbidean korritutako hirietako bat agertzen da. Eleberriko jatorrizko
marrazkiak eta handiagotutako binetak agertzen dira paneletan,

eta monitore batean film bat proiektatuko da, pasarte bakoitzari
dagozkion hiriarekin eta garaiarekin zerikusia duena. Erakusketan,
gune berezi bat prestatu da, Fermin Muguruzaren diskoak eta
filmak, Harkaitz Canoren liburuak eta komikiak, Jorge Aldereteren
lanak, eta, orobat, egileek kontakizuna eraikitzeko laguntza

moduan erabili duten dokumentazio historikoa kontsultatzeko.

Bestetik, espazio bat egokitu da, Dr. Alderete artistak eleberri
grafikoko orririk ikusgarrienetako batekin egin duen irudia jartzeko.

Jorge Aldereteren horma-irudi grafikoa

ERAKUSKETA //

MAPAMUNDIA

Erakusketaren sarreran dagoen mapamundian, Manex Unanue protagonistak korritutako
funtsezko kokalekuak agertzen dira, istorioan jira eta dantzaka dabiltzanak: Iruneko
erraldoiak, New York eta Velvet Underground, Harlem, Malcolm X, James Brown

eta Muhammad Ali, Kuba, Fidel eta Orquesta Revé y su Charangaon, Mexiko eta

Juan Rulfo, Los Angeles, Chicano Power mugimendua eta Tin Tan, Monterreyko
jaialdia, Montrealeko Expoa eta Charles de Gaulle, Aljeria eta Cheika Rimitti, Madril
eta Che, Vietnamgo gerra, Israelgo 6 eguneko gerra, edo Boliviako gerrilla.

NEW YORK

Facing Ali
Pete McCormack (2009) 100’

LA HABANA

Hasta la victoria siempre
Santiago Alvarez (1967) 19’

MEXICO DF

Villa Rides
Buzz Kulik (1968) 125’

TIJUANA+LA

Ni muy, muy.. ni tan, tan..
simplemente Tin Tan
Manuel Marquez (2005) 90’

MONTEREY

Monterey POP

D.A Pennebaker (1968)

Film-aukera:

The Who: My Generation 3:38'

Otis Redding: Try a little tenderness 4:33'
Otis Redding: Respect 2:32

RAKUSKETAN

SAN FRANCISCO

The Black Power Mixtape 1967-1975
Goran Olsson (2011) 100’

MONTREAL

The Society of the Spectacle
Heath Schultz 1'14

ARGEL

The Battle of Algiers
Gillo Pontecorvo (1966) 121’

MADRID

Los anos del NO-DO
(El ascenso de Carrero Blanco)
(1967) 55'

BIARRITZ

Ama Lur, Nestor Basterretxea
Fernando Larrugquert (1968)
98’

BISITA IRUZKINDUA +INTSIGNIEN TAILERRA
lkasleen taldeak, eta bestelako

taldeak eta elkarteak (14 - 18 urte)

Asteartetik ostegunera: 11:00 eta 12:00
Euskaraz / Gaztelaniaz

Eskaera eta erreserba: 944 014 014 /
alhondigabilbao@alhondigabilbao.com

‘BELTZA LABS’

Arte Batxilergoko eta Lanbide Heziketako
(Arte Grafikoak, Irudia eta Soinua) ikasleak
Euskaraz / Gaztelaniaz

Eskaera eta erreserba: 944 014 014 /
alhondigabilbao@alhondigabilbao.com

Proiektu honen hezkuntza-proposamenak
prestakuntzako esperientzia bat sortu nahi
du komikian erabiltzen diren narratiba
bisualeko arte plastikoen bidez.

BISITA IRUZKINDUA + ‘BLACK IS
BELTZA'" INTSIGNIEN TAILERRA

14 eta 18 urte arteko ikasleen taldeek,
eta bestelako taldeek eta elkarteek
erakusketaren bisita iruzkindua egingo
dute. Intsignien tailerrean, beren
diseinuak prestatuko dituzte, eleberri
grafikoko pasarteetako bat inspirazio
gisa hartuta. Guztiak batuz, narratiba bat
eratuko dute, haiku grafiko baten gisa.
Narrazio hori ahoz edo ikus-entzunezko
baliabideak erabiliz aurkeztu, eta gailu
mugikorrekin grabatu ahal izango dute.

'‘BELTZA LABS'

Arte Batxilergoko eta Lanbide Heziketako
(Arte Grafikoak, Irudia eta Soinua) ikas-
leek erakusketaren bisita iruzkindua egingo
dute, eta, horrenbestez, eleberri grafikoaren
oinarriak, tresnak eta berezitasunak ezagu-
tuko eta gauzatuko dituzte. Tailer honetan,
‘Black is Beltza' eleberri grafikoko bineten
txantiloiak izango dituzte eskura, beren erara
egokitu eta beren eleberri grafikoa ‘sortu’
ahal izateko, genero honen bereizgarri diren
era guztietako baliabide estilistikoak erabiliz.

JARDUERA OSAGARRIAK //

Kb
TAK

Musika, literatura, komikia... ‘Black is Beltza’
erakusketak hainbat diziplina elkartuko ditu, azaro eta
otsail artean egingo diren topaketetan ikus daitekeenez.
Fermin Muguruzak gidatuko dituen solasaldi

hauetan, hainbat jakintza-arlotako artistek bidaia bat

egingo dute, beren esperientzien berri emanez.
Erakusketako gunean izango dira hitzaldi guztiak:
Jarduera Osagarrien Zentroa, 1. solairua.

Sarrera doan da, eserleku guztiak bete arte. Infopuntuan
gonbidapena jaso, ez da besterik egin behar.

Fermin Muguruza & Jorge Alderete:

NOLA EGIN ZEN BLACK IS BELTZA

Azaroak 18. 19:00 / Gaztelaniaz

Fermin Muguruza 2011n jarri zen harremanetan Jorge
Aldereterekin, Harkaitz Canok egindako gidoiaz idatzia zuen
‘Black is Beltza' istorioa irudiztatzeko. Hiru urte hauetan, buru-
belarri aritu dira lanean, komikia gauzatzeko. Topaketa hauetan,
prozesu osoaren berri emango digute, pozak eta krisialdiak,

lan egiteko asmatu zuten sistema, nola sortu ziren pertsonaiak,
nola erabili zuten garai hartako dokumentazioa, eta nola jokatu
bizirik irauteko tamaina honetako proiektu bat egin ondoren.

Maika Makovski:

BLACK IS THE COLOUR

Azaroak 19. 19:00 / Gaztelaniaz

Solasaldi musikatu honetan, Maika Makovskiri bizitzan barrena
lagun egin dioten kantuak ezagutuko ditugu. Musikagile eta aktore
honen lanean etengabe agertzen da musika beltzaren eraging,
hala bere rock-taldean, nola 'Sings the blues’ ikuskizunean, hor
keinu egiten baitio Nina Simonek 1967an ateratako diskoari.
Topaketa hauetarako, Nina Simonek 1965ean grabatutako

‘Black is the colour (of my true love's hair)" kantua

hautatu du Maika Makovskik, hamaika sentipen

adierazteko egingo duen bidaiaren abiaburu gisa.

/1111717

TOPAKETAK //

Manu Chao + Jacek Wozniak + Madjid Fahem:

TU NO TIENES LA CULPA MI AMOR
QUE EL MUNDO SEA TAN FEO

Azaroak 21. 19:00. Azaroak 22. 18:00 / Gaztelaniaz

ManWoz-en solasaldi musikatu honetan, Manu Chao eta Jacek Wozniak hizketan arituko
dira, Madjid Fahem gitarrariarekin batera. Bien irudimenaren emaitza da ManWoz,
kolorez beteriko pertsonaia. Manu Chaoren unibertso musikal eta poetikoa eta Wozniak-
en unibertso grafiko eta irudimenezkoa bat eginda, emaitza harrigarria eskaintzeko.
Munduari buruzko begirada bakana, indarra eta energiabaterako sormen-lan artistiko
baten zerbitzuan.

/1111717

TOPAKETAK

Belako taldeko Josu Ximun eta Lore Nekane:

SINNERMAN, WHERE YOU GONNA RUN TO?

Abenduak 10. 19:00 / Euskaraz

Josu Ximun eta Lore Nekane Billelabeitia Belako taldeko kideak dira; azken
urteotan azaldu den talderik nabarmenetako bat dugu Belako. Solasaldi
musikatu honetan, beren soinu-unibertsoaren berri emango digute: hala
etxean entzuten zituzten Nina Simone, The Smiths edota The Clash-en kantuak,
nola gaur egun entzuten duten eta beren sormen-lanean eragina duen haori.
Belako taldeak ‘Sinnerman, where you gonna run to?" berregiten du zuzenean,
Nina Simonek 1965ean grabatu zuen kantu espiritual klasikoa, ‘Black is
Beltza’ lanean agertzen dena. Otis Redding hil zen egunaren urteurrena
betetzean, topaketen gainean hegaldatuko du haren oroitzapenak.

Afrika Bibang:
TIME TO REVOLUTION

Abenduak 26. 19:00 / Euskaraz

Euskal Herriko eta Gineako jatorria duen kantariak hainbat konturen berri
emango digu hitzaldian: bere eraginak, nahiak eta frustrazioak, egin dituen
bidaia ugariak eta izan dituen etxeak, eta gaur egun Johnny Freelance
Experiencia taldearekin duen esperientzia. Bertan, nazioarteko hainbat
musikarik egiten dute bat, eta soul eta funky musika nahasten dituzte, disko
eta elektro kutsu batzuekin. ‘Time to revolution’, topaketa honen abiaburua,
2004an argitara eman zuen ‘Entzun’ bakarkako lehen laneko kantu bat da.

Mikel Antero:
BLACK [S BELTZA, KOMIKITIK ANIMAZIORA

Urtarrilak 9. 19:00 / Euskaraz

‘Black is Beltza' eleberri grafikoa abiaburutzat hartuta, Mikel Anterok
komiki animatu bat eratzeko pausu guztiak emango ditu gidatuko
duen tailerrean: marrazkilariak emandako imajina zatitu, 3Dko
espazio batean sartu, eta kamera mugitu, testua agertzen den
bitartean edo off-ean dagoen ahotsa entzun bitartean.

Harkaitz Cano:
FRUITU ARRARCAK

Urtarrilak 16. 19:00 / Euskaraz

Fruituak zuhaitzetik gertu erortzen direla uste da, baina ez da beti
horrela: sagarrondoak maldan daudenean litekeena da sagarrak
arbolatik urrun azaltzea. Harkaitz Canok azalduko digunez,

halaxe gertatzen da artearen munduan ere: badira kantuak
inspiratu dituzten nobelak eta nobelak inspiratu dituzten kantuak.
Zinemak, literaturak eta musikak etengabe elikatu dute elkar,
errealitate harrapa ezina ehizatzeko ahalegin zoroan beti.

Ruper Ordorika:
OTIS REDDING BADIAKO KAIAN ESERI ZEN

Urtarrilak 22. 19:00 / Euskaraz

‘Otis Redding badiako kaian eseri zen, aideplano eroriei kantatzeko
blues band’ abesten du Ruper Ordorikak ‘Berandu dabiltza' kantuan,
Bernardo Atxagarekin sortu zuen doinuan, Fermin Muguruzarekin
izango duen solasaldi musikatu honen abiaburua den horretan.
Musikak bere bizitzan barrena izan duen ibilbideari erreparatuta,
hainbat kontu azalduko dizkigu Ordorikak: lehengo kantuan
aipatutako Otis Redding, musika beltzaren eragina, kantuak egiteko
duen eskarmentua, eta bertsioak egiteko plazera, oharkabetasunak,
dibertsioak eta intuizioak markatutako jolas eta gutizia moduan.

A Fuego Negro:
BLACK KITXEN by EDORTA LAMO

Otsailak 5. 19:00 / Euskaraz

Bere 'show cooking'-aren bidez, Edorta Lamok errezetak eta
lanketak erakutsiko dizkigu, eta komikia, musika edo, besterik
gabe, jarrera zirikatzailea eta inkonformista izango dira bere
eraginik handienak horretarako. Sukaldaritza dibertigarria

eta sustraidun honek ez du inor ez hotz ez bero utziko.

TOPAKETAK //

JARDUERA OSAGARRIAK //

MASTER
CLASS

Komiki bat irudiztatzetik
gorputza ezagutzera, ‘Black

is Beltza’ erakusketako
master class-ak une
egokia dira musika gure
bizipenak gidatzen dituen
hari gisa aztertzeko.
Erakusketako gunean izango

dira saio guztiak: Jarduera
Osagarrien Zentroa, 1. solairua.
Sarrera doan da, eserleku guztiak

bete arte. Infopuntuan gonbidapena
jaso, ez da besterik egin behar.

Dr. Alderete:

AITZAKIAK
DISEINATZEKO

Azaroak 14. 19:00

Jorge Alderete, ‘El Dr. Alderete’,
Mexikon bizi den argentinarra,

arte ikonikoaren eta ilustrazio eta
diseinuko osagaien sintesiaren
aitzindarietako bat da. Ibilbide bat
proposatuko digu, bere proiektuetan
barrena, ‘musika irudien bidez
itzultzeko’ egiten duen lana sakonago
ezagutzeko, eta, horrenbestez, bere
unibertso grafikoa hobeto ulertzeko

Raquel Koroma &
Makady Jammeh:

DANTZATU BLACK
IS BELTZA

Urtarrilak 17. 10:30

Irun eta Sierra Leonakoa den Raguel
Koromak eta Girona eta Gambiakoa den
Makady Jammehek gonbit egingo diete
parte-hartzaileei, beren gorputzaren
pertzepzioaz jabetzeko, aurreiritziak alde
batera uzteko eta musikari jarraitzeko,
egungo jendartean itxita eta gerruntzean
sartuta dagoen gorputzaren askapenik

handiena lortzeko. ‘Dance hall’ eta ‘afrobeat’

musika-estiloen bidez, master class
honetan parte-hartzen dutenek ‘Black is
Beltza' liburua merkaturatzeko musika-
euskarri gisa berariaz sortutako kantuaren
koreografia prestatu ahal izango dute.

Dz Dj:

HASIERA IZAN
ZEN SKRATX BAT,
GERO ETORRI ZEN
BIG BANG-A

Urtarrilak 17. 19:00

Reggae musikaren barruko dub-aren aitzindaria
den Lee 'Scratch’ Perryk zioenez, unibertsoa
sortzean, Big Bang-a gertatu aurretik, skratx
bat izan zen, gauza guztien hasiera. Master
class honetan, Euskal Herriko hip hop eszenako
aitzindaria eta DZ izenez ezaguna den Zigor
Lanprek sakon ikertuko ditu musika-joera
honen hastapenak, musika beltzak izan duen
bilakaera, 'disco music’ deitutakotik egungo
raperaino, funkya eta r'n'b barne hartuta.
Gainera, bertaratutakoei musika sortzeko gonbit
egingo die, botako dituen loopekin, topaketa
hauetarako eramango dituen biniloak erabiliz




JARDUERA OSAGARRIAK //

PROIEKZIOAK

Ikus-entzunezkoen arloak garrantzi handia du
proiektu honetan, eta tokia izango du datozen
hilabeteetan egingo diren jardueretan. Kontu asko
agertzen dira ‘Black is Beltza’ erakusketan, hala
Fermin Muguruzak errealitate arabiarraren soinu-
mapa marrazteko egindako dokumentala, nola
Angela Davis ekintzaile feministaren begirada.

NEXT MUSIC STATION: LEBANON

Azaroak 20. 20:00

ZINEBI - Zinema Dokumental eta Film Laburren Nazioarteko Zinemaldiaren 56. edizioan, ‘Next
Music Station: Lebanon’ dokumentala aurkeztuko da. Bertan, Fermin Muguruza musikariak
eta dokumentalistak mundu arabiarreko musika-errealitateren soinu-mapa marrazten du.

Lana Libanoko geografian barrena egindako bidaia musikal bat da. Tradizio
arabiarretatik sortutako ahotsen eta soinuen mosaikoa, hango folklorea eta musika-
tresna adierazgarriak, adibidez, oud izenekoa. Bidaia erritmiko bat, kulturak, tradizioak,
modernitatea, borroka, susperraldia, etorkizuneko gogoak eta orainaren zirrara islatzeko.

Golem Alhondiga zinemak
Sarrerak txarteldegian edo hemen: www.golem.es

‘BLACK IS BELTZA'

komiki animatuaren proiekzioa

Abenduak 19, 19:00h

Eleberriaren kontaketa, eleberri grafikoko
bineten animazioaren bidez, jatorrizko soinu-
banda jarrita. Ikus-entzunezko formatu

berri bat ‘Black is Beltza' ezagutzeko, ipuin
kontatua eta animazio-zinema nahasiz.

Auditoriuma. -1. solairua
Sarrera doan, eserleku guztiak bete arte
Jaso gonbidapenak Infopuntuan

Proiekzioa

'FREE ANGELA
DAVIS AND
ALL POLITICAL
PRISONERS'

EIDER RODRIGUEZ:
'ANGELA GURE
LAGUNA DA’

Urtarrilak 8. 19:00

Eider Rodriguez idazleak 'Free Angela Davis and
all political prisoners’ dokumentala aurkeztuko
du. Bertan, ekintzaile, irakasle, idazle, eta Black
Power mugimenduaren ikonoa zenak mundu
osoko borroken artean dauden loturak azalduko
ditu, feminismo beltza, arlo kolektiboaren
garrantzia, Palestina eta espetxeen industria-
konplexua bezalako gaiak berriz hartuta. Lan
honetan, Angela Davisek aditzera emango digu
herriek bete ahal eta behar duten zeregina.

Auditoriuma. -1. solairua
Sarrera doan, eserleku guztiak bete arte
Jaso gonbidapenak Infopuntuan

Azaroak 21. 21:00

Oyren kontzertua (JOY Frempong), afro-elektro-hip hop eta pop dibertigarriz eta doinu
psikodeliko amultsuz beteriko proposamenekin. Ghanako kantariak bere azken lana ekarriko
digu, ‘No problema Saloon’ izenekoa, elektroa, perkusioa, doinu itsaskorrak eta testu
liluragarriak ehuntzen dituzten kantuekin. Dena Afrikako zaporez beterik, hala musikan nola
testuetan. Oyren kontzertua Kulturen Atarian izango da, igerilekuko argizuloaren azpian.

Kulturen ll\taria

8¢ /68

BLACK IS BELTZA

ETA GAINERA..

‘BLACK [S BELTZA’
AFARI TEMATIKOA

Azaroak 13. 21:30

Bilboko Ambigu jatetxeak afari tematiko
bat proposatzen du, ‘Black is Beltza’'
eleberri grafikoaren inguruan, komikiko
protagonistak egiten duen bidaia inspirazio
gisa duten jaki erakargarriekin, eta musika
beltza ezinbesteko gozagarri gisa hartuta

Ambigu

SONIDERO LEON
ASMATICO+GLAUKOMA

Abenduak 18. 21:30

Sonidero Leon Asmatico Fermin Muguruzak, Koldo

Soretek eta Mikel Txopeitiak eratzen dute, agertokian

haiekin bat egingo duten hainbat lagunekin batera.
Glaukoma rap reggae taldeak musika beltza-

ren hainbat erritmotatik edaten du: roots reggae
gozoenetik jungle gogorrenera, raparen gordinta-
sunetik edo ragamuffin melodikoenetik igarota.

Kafe Antzokia 21:30
10€ (aldez aurretik erosita), 12€ txarteldegian

DJ RITCHIE
ROUGHTONE &

EDDIE DALLAS

Azaroak 14. 22:30

DJ Ritchie Roughtonek eta

Eddie Dallasek ‘Black is Beltza'
liburuan irakurtzen diren eta doinu
gisa sentitzen diren konposizio
hautatuak eskainiko dituzte

Ambigu

MUHAMMAD
ALl JAIA

Urtarrilak 17. 22:00

DZ dj-aren saioak omenaldia
egingo dio Muhammad Ali
boxeolari eta ekintzaile sozialari,
72 urte betetzen dituen

egunean. Kirolari ezaguna buru-
belarri aritu da behartsuenen
aldeko lan filantropikoan.

Ambigu

